
Россия Федерациясе Хөкүмәтенең “Коммуналь комплекс оешмалары һәм эшчәнлекләрен җылылык энергиясе тапшыру буенча хезмәт күрсәтүләр өлкәсендә гамәлгә ашыручы табигый монополияләр субъектлары тарафыннан мәгълүмат ачу стандартларын раслау турында” 2009 ел, 30 декабрь, 1140 нчы карарын тормышка ашыру чаралары хакында
“Табигый монополияләр турында” 1995 ел, 17 август, ФЗ-147 нче, “Коммуналь комплекс оешмалары тарифларын җайга салу нигезләре турында” 2004 ел, 30 декабрь, ФЗ-210 нчы федераль законнарны, Россия Федерациясе Хөкүмәтенең “Коммуналь комплекс оешмалары һәм эшчәнлекләрен җылылык энергиясе тапшыру буенча хезмәт күрсәтүләр өлкәсендә гамәлгә ашыручы табигый монополияләр субъектлары тарафыннан мәгълүмат ачу стандартларын раслау  турында” 2009 ел, 30 декабрь, 1140 нчы карарын тормышка ашыру максатларында, Татарстан Республикасы Министрлар Кабинеты КАРАР БИРЂ:

1. Татарстан Республикасының Тарифлар буенча комитетын Татарстан Республикасы территориясендә коммуналь комплекс оешмалары һәм эшчәнлекләрен җылылык энергиясе тапшыру буенча хезмәт күрсәтүләр өлкәсендә гамәлгә ашыручы табигый монополияләр субъектлары тарафыннан мәгълүмат ачу стандартларын үтәүне тикшерүдә тотуны гамәлгә ашыручы вәкаләтле Татарстан Республикасы башкарма хакимият  органы итеп билгеләргә.
2. Интернет  мәгълүмат-телекоммуникация челтәрендә ачыла торган мәгълүмат затларның чикләнмәгән даирәсе өчен файдалана алырлык булуны, товарлар җитештергәндә һәм хезмәтләр күрсәткәндә җайга салына торган оешмалар эшчәнлеге турында кулланучыларның хәбәрдарлыгын арттыруны, шулай ук коммуналь комплекс оешмалары эшчәнлеген җайга салуны аңлаешлы итүне, бәяләре  җайга салына торган товарларны һәм хезмәт күрсәтүләрне кулланучылар өчен реализацияләү шартларын ачык итүне, инвестиция һәм җитештерү программаларын формалаштыруны  һәм тормышка ашыруны тәэмин итә торган  сынау проектын (алга таба – сынау проекты) эшләү һәм тормышка ашыру турында Татарстан Республикасының Тарифлар буенча комитеты тәкъдимен кабул итәргә.

3. Сынау проектын эшләү һәм тормышка ашыру өчен җаваплылык үзәге итеп Татарстан Республикасының Тарифлар буенча комитетын билгеләргә.

4. Татарстан Республикасының Мәгълүмат технологияләре үзәгенә затларның чикләнмәгән даирәсе өчен Интернет челтәрендә ачыла торган мәгълүматның файдалана алырлык булуын тәэмин итү өчен Тарифлар буенча федераль хезмәткә караган Тарифларны җайга салу буенча бердәм мәгълүмат-анализ системасының  Татарстан Республикасы буенча төбәк сегментын һәм Татарстан Республикасы Хөкүмәте порталын  эшләп бетерүне тәэмин итәргә.

5. Бу карарның үтәлешен тикшерүдә тотуны Татарстан Республикасы Министрлар Кабинеты Аппаратының төзелеш, транспорт, элемтә, торак-коммуналь һәм юл хуҗалыклары идарәсенә йөкләргә.
Татарстан Республикасы 
Премьер-министры
вазыйфаларын башкаручы

